
	[Sommaire] Elenchus capitum, quæ in his libris pertractantur

	Liber 6. De acquisitione juris civilis, quæ per universitatem contigit. Quæ quia contingit maxime per hereditatem ; et hæc præcipue defertur testamento, hinc præcipua, et in hac specie prima tractatio de testamentariis hereditatibus. Unde initium de testamentis, deque heredum institutionibus, et substitutionibus, quæ tria potissimum hic liber complexus est
	Caput 1. Acquisitionem juris civilis, quæ per universitatem contingit, positam esse in successione universi juris cujusque. Hoc modo succedi et vivendi, quod fit per arrogationem, aut monasterii ingressum, atque hæc quaternus ; et mortuo, atque hoc solum per hereditatem, etsi hæc acquiritur varie, alias recta, alias per bonorum possessionem, alias per addictionem bonorum libertatum conservandarum caussa
	Caput 2. Hereditas quid. Definitio veterum exposita. Cur dicta successio, id est res, quæ successerit in jus defuncti ; et cui bono hereditatem fingi, rem talem esse 
	Caput 3. Hereditatem sic acquiri, cum jure cui delata, simul etiam ab eo, uti oportet, suscepta est. Jure deferri ut suprema voluntate, aut ab intestato lege. Voluntate suprema aut directo, aut per fideicommissum. Illo modo deferri solum testamento, hoc posteriore etiam codicillis. Illam testamentariam ex genere testandi ; hanc fideicommissariam ex modo relicti appellatam esse. Hæ cum dissmili sint et origine et effectu, separatas esse debere et de his tractationes. Ac primum de testamentariis
	Caput 4. Testamentum quid. Ut testamento jure civili deferatur directo hereditas, justum id esse oportere. Justum duplex, vulgare et militare. Vulgare certis legibus adstrictum, militare liberum. Vulgaris leges spectari in persona testantis, in testandi modo, in rebus testamenti
	Caput 5. Qui testamenta facere possint. Omnes posse qui non prohibentur. Prohiberi alios conditione ipsa personæ, alios, quia destituantur iis rebus, quas desiderat testamenti factio, quosdam ob delictum. Qui in superiori numero habeantur. Hæc an in testatore fuerint, tempore testamenti spectari. Incidentia postea, recte testato nihil nocere, præterquam si testator deportatus postea, vel arrogatur fuerit et cur
	Caput 6. Quemadmodum testamenta fiant, seu quomodo, quibusve solemnibus ordinentur. In his solemnibus multa et diligens cautio ad fidem testationis cur inducta a Romanis. Et de duobus generibus testamentorum publica fide ordinadorum, per preces principi oblatas et apud acta cujusvis judicis
	Caput 7. De testamentis privata fide ordinandis. Hic aliam formam exigere testamentum scriptum, aliam nuncupativum. Scriptum qua materia edatur, nihil referre. Confirmationem constare certis solemnibus. Consistere hæc in his velut testationis partibus, in testibus, in testatione voluntatis coram his edenda, in facto testium. Tum de testibus. Hos prius rogatos quot et quales adhiberi oporteat
	Caput 8. In testamento scripto qualem testatoris testationem esse oporteat coram testibus ; et quod factum testium in mutua testatione
	Caput 9. Superiorem observationem in testamentis scriptis jure communi receptam, in quibusdam jure singulari partim auctam esse, partim relaxam. Auctam in testamento cæci. Relaxatam in his generibus quatuor, rusticanorum, parentum testantium inter liberos, posteriore testamento interdum, testamento ad pias caussas comparato atque hæc in singulis quatenus
	Caput 10. De testamento nuncupativo. Ejus ordinandi forma
	Caput 11. Res testamenti ad vim ejus necessarias esse, omnibus quidem testatoribus in commune heredis liberam institutionem, in parentibus autem liberorum, in liberis parentum, in fratribus fratrum institution"em, aut justam exheredationem. Atque hic primum de officio parentum erga liberos, et qui liberi ad hoc officium pertineant. Ubi in nepottibus postumis de formula Galli Aquilii, in iis nepotibus, qui postumorum loco habentur, de lege Velleja agitur, quæque sit utriusque sententia, breviter et dilucide indicatum
	Caput 12. De institutione et exheredatione liberorum, qualem utramque esse oporteat, ut ratæ sint, nec testamentum in pœnam præteritioni, aut injustæ exheredationis incidat
	Caput 13. Liberis præteritis, vel injuste exheredatis, quæ sit præteritionis et exheredationis pœna, seu qua via et quatenus testamentum rescindatur
	Caput 14. De institutione et exheredatione parentum. Quid harum in utroque o liberis servari oporteat ad vim testamenti. Parentibus præteritis, aut injuste exheredatis, quæ præteritionis et exheredationis pœna, seu qua via testamentum ex his caussis rescindatur et quatenus
	Caput 15. Fratrum institutio, aut exheredatio quorum et ubi necessaria, ut testamentum valeat. His omissis, quam multis de caussis præteritio ipsa fratrum testamento non noceat. Fratribus immerito præteritis, vel exheredatis, qua via testamentum rescindatur et quatenus
	Caput 16. Quibus modis testamenta infirmentur
	Caput 17. De heredibus instituendis et qui heredes quibus verbis institui possint
	Caput 18. Quomodo heredes institui possint. Et quod in hoc genere primum animadvertendum est, quæ institutioni vitiose adjiciantur ita, ut sola habentur pro non scriptis distisve, quo fiat, ut, his detractis, salva maneat institutio. Tria hæc esse, diem impossibilem conditionem, rem certam, ex qua quis sit heres institutus et quæ totius hujus juris ratio
	Caput 19. Quæ institutioni vitiose adjecta totam vitient institutionem. Hujus generis esse, turpem demonstartionem heredis. Ex conditionibus vero eas, quæ, filiis suis heredibus institutis, non sunt in eorum potestate, in universum autem, quæ in alienam voluntatem conferuntur et captatorias. Tum quæ sit captatoria institutio
	Caput 20. Quot heredes institui possint et quibus ac quot ex partibus
	Caput 21. Instituere heredem quid sit. Institutum judicio defuncti videri, qui et verbis institutus sit institutionem significantibus et sententia testatoris verbis congruente. Alterum sine altero ad omnem institutionis partem nihil prodesse, sive de persona instituti agatur sive de institutionis forma, sive de hereditatis partibus. Quod quale sit, in singulis ordine declaratur
	Caput 22. Pluribus heredibus institutis, singuli quibus ex partibus instituti intelligantur, sive instituti sunt omnes sine partibus, sive omnes partibus adscriptis, sive quidam ex certis partibus, quidam sine parte
	Caput 23. De substitutionibus. Substituere et substitutio quid. Gradus heredum qui et cur ita dicti. Substitutus dictus secundus heres, quamvis tertio, aut quarto loco heres institutus et cur. Genera substitutionum, direstam et fideicommissariam. Directæ genera duo. Vulgarem et non vulgarem. Hujus species duas, pupillarem, seu impuberum et quæ tandem a Justiniano recepta est, mente capti. Singula quæ sint et unde dicta. Plura genera jure communi non esse. Re supervacua, verbis inepta esse illa duo vulgo tradita. Compendiosam et breviloquam
	Caput 24. De vulgari substitutione. Quando facta intelligatur. Ea inventa, quando ex ea deferatur hereditas. Quibus ex partibus
	Caput 25. De pupillari substitutione. Primum hic quæstionem esse de substituendi hoc modo potestate. De hac potestate summam juris esse hanc, permissam esse hanc substitutionem solum parentibus et id certis cautionibus. Cautiones positas partim in persona liberorum, quibus fit substitutio, partim in condictione hujus substitutionis propria, partim in solemnibus externis. Jus quod sit de singulis. Ex his nomina nata hujus institutionis, ut diceretur substitutio et ea pupillaris, testamentum pupilli, tabulæ pupillares, secundæ tabulæ, hac substitutione posita duo hic haberi testamenta, paternum  et pupillare et rursum pro commodo substitutionis unum testamentum patris, cujus pars et sequela sit pupillare, inde dictum id paternum duplex et quam hæc rationem habeant
	Caput 26. Substitutio pupillaris a voluntate substituentis (quæ altera de hac substitutione questio est) ubi facta intelligatur. Ea inventa, quando hujus conditio existat, ut hinc deferatur substituo hereditas. Tum quid hic substitutio, quamtumque substituo tribuat
	Caput 27. De substitutione mente capti. Sic hanc potestate substituendi introductam ad exemplum pupillaris substitutionis, ut multa sint illi cum hac communia, dissimilia non pauca. Quæ nam hæc sint. A substituentis voluntate ubi hæc substitutio facta intelligatur, tum inde quid, cui, quando deferatur
	Caput 28. De testamento militari. Privileqio id donatum esse, ut quocunque modo miles testatus sit, ita ratum sit testamentum. Beneficium hoc quale et quam liberum. Quibus militibus tributum. Qua conditione. De quibus bonis

	Liber 7. De ratione acquirendæ, amittendæve cujusvis directo delatæ hereditatis. De quæsitæ commodis et incommodis. Tum de fideicommissariis hereditatibus
	Caput 1. Delatam directo hereditatem heredibus acquiri partim invitis, partim non nisi volentibus. Illos necessarios heredes dici, hos voluntarios. Necessariorum quosdam esse necessarios tantum, quosdam suos et necessarios. Necessarii tantum, qui et quousque in his hæc necessitas
	Caput 2. Sui heredes qui. Quæ in his necessitas hereditatis suscipiendæ et quam recte constituta. Quæ ab ea absistiendi potestas et unde. Tum quæ in his utriusque rei commoda sint, sive quis velit heres esse, sive velit hereditate abstinere
	Caput 3. De voluntariis seu extraneis heredibus. Atque in his primum, quod de suscipienda, aut non suscipienda hereditate deliberantibus conveniat. De jure deliberandi et de beneficio inventarii, remediis duobus adversus periculum inconsultæ aditionis, aut repudiationis, itemque immistionis, vel abstentionis jure comparatis
	Caput 4. Extraneis heredibus voluntate neque acquiri neque amitti hereditatem, ad quam vocati sunt, nisi his conditionibus tribus, ut et delata sit eis hereditas ; et sibi delatam sciant et hereditati obligari possint, vel ipsi, dum sibi quærunt, vel alii, quibus per eos acquiritur. Delatamhereditatem videri, non quæ solum ab initio recte delata sit, sed quæ in ea caussa perseveret. Desinere in ea caussa esse, cum aut semel heredi quæsita est, aut spes ejus acquirendæ amissa. Amitti hanc spem et una adeundi, repudiandive potestatem, repudiatione heredis, ejus morte, tempore. Morte ita, nisi si quibus casibus hereditas non adita ab herede transmittitur ad ejus heredes, tum quibus casibus transmittatur
	Caput 5. Etiam delatam hereditatem nec ei heredi acquiri, aut amitti posse, qui sibi delatam ignoret et quam late hoc pateat. Hinc jus olim, ante apertas tabulas hereditatem adiri non posse et quid in eo jure hodie sit immutatum. Et post hanc immutationem etiam nunc locum esse edicto et titulo, quemadmodom testamenta aperiantur. Sententia ejus exposita
	Caput 6. Nec pupillum sine tutoris auctoritate, nec eos qui in curatione sunt, sine auctoritate curatorum, nec servum sine domini jussu, nec filiumfamilias contemplatione patris institutum sine jussu patris, hereditatem etiam quam sibi delatam sciant, adeundo acquirere posse, aut repudiando amittere, dum priores se per se obligare non possunt, posteriores non possunt eos, quibus acquirunt. In diversa caussa hodie esse filiumfamilias non contemplatione patris institutum. Qui per se hereditatem acquirere possunt re vera, si se putent unum aliquem esse ex superioribu, non ideo hoc errore impediri, quominus adeundo acquirant et rpudiando amittant 
	Caput 7. Hereditatem, quæ in ea caussa sit, ut acquiri possit, repudiatione amitti. Quibus ex rebus deprehendatur repudiatio. Tum quam vim habeat, quod dicitur, hereditatem hoc modo amitti
	Caput 8. Hereditatem, quæ acquiri ab extraneo herede possit, duobus his modis acquiri, adeundo, aut pro herede gerendo. Genera hæc duo acquirnedæ hereditatis ita distincta appellationibus, ut et reipsa in usu juris sint diversa et quid sit horum utrumque, quidve alterum ab altero differat. Atque ut hæc genera duo, ita in hac non plura. Cretionem veteribus nihil aliud fuisse quam aditionem et de hoc verbo, deque utriusque origine ac notatione plura. Agnoscere hereditatem, admittere, suscipere, adire, plura verba esse unius rei, tum quæ in his sit metaphora et unde ducta. Pro herede gerere cum sit sine aperte testatione quid gerere animo tanquam heredem, quibus ex rebus et factis heredis hic animus deprehendatur.
	Caput 9. Aditionem hereditatis ita animi esse, ut regulariter nec sine animi destinatione extraneis heredibus acquiratur hereditas ; et contra in quibus animus est hereditatis acquirendæ, per eos acquiratur. Utramque partem incidere in dubitationem propter certas personas. Priorem quidem propter furiosos, infantes, impuberes, in quibus nulla animi destinatio est, aut non certa. Posteriorem autem propter eos, qui sub tutela, vel cura sunt, item servos, et filiofamilias ; quorum illi se hereditati obligare per sese ; hi invitos obligare eos, quibus hereditas quæritur, non possunt. Hinc de his ordine, quomodo his et per eos quorum opera et quatenus hereditas acquiratur. Obiter demonstratum, nec per procuratorem, nec per curatorem hereditatem acquiri posse
	Caput 10. Quæsitæ hereditatis quis effectus; et de commodis hereditariis, quæ quæsita hereditate heredi adjiciuntur
	Caput 11. De incommodis hereditariis, quæ quæsita hereditate heredem sequuntur
	Caput 12. De jure accrescendi in hereditatibus et bonorum possessionibus. Quodnam hoc jus sit, cur ita dictum, unde natum, quale id sit in uno herede. Quale in pluribus, quorum unus tantum portionem suam agnoverit. Quæ hic portio accrescat, cui, volenti, an invito, sine onere, an cum onere adjuncto
	Caput 13. Quale sit jus accrescendi in pluribus heredibus, quorum plures quam unus, portiones suas agnoverint, uno, aut pluribus aliis deficientibus,. In eo proprie duo hæc quæri. An quæ hic deficit portio, accrescat semper omnibus, qui heredes exstiterunt, an non semper. Et si quando accrescit pluribus, quatenus id fiat. Jus de utroque expositum et in eo de tribus generibus conjunctorum
	Caput 14. Etiam per bonorum possessionem jure prætorio hereditatem nobis directo acquiri. Bonorum possessio quid sit. Quid ea commune habeat cum hereditate ; quid proprium, sive de ea deferenda quæratur, sive de delata acquirenda. Quæsitæ jus idem, commoda et incommoda eadem, quæ quæsitæ jure civili hereditatis
	Caput 15. Quid sit fideicommissum, unde verbi origo. Quæ vis hodie fideicommissorum. Re vetere mutata, nomen mansisse et quam recte
	Caput 16. Quam recte deferatur hereditas fideicommisaria, pro ea potestate, quæ ad eam rem jure cuique concessa est. Seu de potestate deferendæ hereditatis fideicommissariæ. Positam esse hanc potestatem in personis, quibus fideicommissum constat, in ritu testationi,  in re quæ relinquitur, in relinquendi modo et quodnam jus singulis
	Caput 17. Fideicommissum hereditatis ubi ex voluntate relictum intelligatur. Recte relictum ab initio quandiu perseveret, ut perfecte dici possit delatum
	Caput 18. Quid sint, quid a testamento differant. Nullam scripturam, quæ pro testamento parabatur, si, ut testamentum valere non possit, valere jure codicillorum, nisi testator, ut eo quoque jure valeret, velle se ostenderit. Hæc voluntas quibus ex rebus deprehendatur. Codicillorum species duas, scpritos et non scriptos qui fuint per nuncupationem
	Caput 19. De jure codicillorum quod versatur in confectione justa codicillorum, quam nullus casus postea infirmarit, tum in rebus quæ codicillis reinqui possunt. In his, qui codicillos facere possint, quæ in conficiendis juris observatio, recte facto contraria voluntate etiam nuda infirmari et hac sola principaliter, sine voluntate autem infirmari per consequentiam infirmati testamenti, quod quandique valuerit eodem tempore, quo codicilli. Legata hodie etiam codicillis relinqui posse, hereditatem ne nunc quidem directo his dari, aut adimi posse et cur utrumque
	Caput 20. Delatum hereditatis fideicommissum tunc acquiri, cum, ut oportet, susceptum fuerit. In hac susceptione primam esse caussam restitutionis heredis. Quæ circa hanc dubitationes incidant, quæ eam morentur, cum in re restitui jussa, tum in circumstantiis præstationis. Illic quæri, quid, quantumque fideicommisso contineatur, hic cui, a quo, ubi et quando sit præstandum. Et de his breviter, ne quid sit in iis, quod temere hanc restitutionem remoretur
	Caput 21. Utcumque rogetur pure heres scriptus restituere hereditatem, semper tamen inesse hanc conditionem, si heres rogatus hereditatem adierit. Hinc ne fideicommissum intercidat non adeunde herede, remedia primum nata, eademque jure prodita, partim ad invitandum heredem ad hereditatem sponte adeundam, partim ad repugnantem cogendum. Et de duobus remediis ad invitandum propositis, æris alieni exoneratione et quartæ retentione ex senatusconsulto Trebelliano
	Caput 22. Heredem rogatum restituere hereditatem, desiderante fideicommissario cogi a prætore etiam invitum adire hereditatem et restituere. Hoc ita, nisi si qua sit ei justa recusandi caussa. Hujus generis caussas summas esse quatuor. Quænam hæ et quid contineant
	Caput 23. Per quem cogi possit heres rogatus hereditatem adire et quæ remedia ad cogendum
	Caput 24. Restitutionem fideicommissariæ hereditatis transigi consensu mutuo restituentis heredis et suscipientis fideicommissarii ; nec sine consensu transigi. Hinc tractatum, quid juris de hac restitutione, si istorum alteruter erit furiosus, infans, aut alioqui impubes. Traditionem hic non desiderari, solum consensum sufficere. Quibus rebus hic consensus declaretur
	Caput 25. Restituta hereditate, quæ res, quæve commoda veniant in restitutionem. Et ex his duo genera commodorum exposita ; ea quæ defuncti olim fuerunt, tum quæ post mortem ejus hereditati non aditæ sunt quæsita
	Caput 26. Tertium genus commodorum hereditariorum cerni in iis, quæ post aditam hereditatem heredi primum acquiruntur. Quid ex eo genere veniat in fideicommissariam restitutionem ; et maxime de fructibus, reliquisque accessionibus ab herede tum perceptis
	Caput 27. In iis, quæ restitui debent, servantis, quam curam et diligentiam heres præstare debeat. Amissis, aut consumptis rebus, quatenus teneatur, aut non teneatur
	Caput 28. Quæ onera, incommodave vicissim restituta hereditate, in fideicommissarium transeant
	Caput 29. Hereditatem ex fideicommisso sic restitui, ut quarta apud heredem manere debeat ex Trebelliano, nisi sint, qui hoc beneficio non utantur, sive quod ab initio non habeant, sive quod cum habuissent, amiserint ; et qui in hoc numero
	Caput 30. Quartæ Trebellianicæ quantitas ex quantitate patrimonii æstimanda, quibus non deductis et quo ex tempore æstimanda sit. In hanc quid imputetur. Unam quartam dumtaxat retineri etiam a filio posse, non duas. Quid heres extra quartam præcipuum habeat. Idem quatenus oneribus hereditariis teneatur restituta hereditate, sive quarta ab eo non retineatur, sive retineatur

	Liber 8. De legatis et fideicommissis
	Caput 1. Cur de legius et fideicommis hoc loco. Legare unde dictum. Legatum quid sit
	Caput 2. Fideicommissum quid sit. Quid a legatis distulerit olim ; et de harum rerum, quæ postea secuta est, exæquatione
	Caput 3. Quibus tum ex verbis, tum rebus legatum, aut fideicommissum quid esse deprehendatur
	Caput 4. Neque sine verbis testatoris, aut nutu voluntatem d elegato quoquo modo significantibus legatum intelligi ; nec ex verbis quantumvis significantibus  cessante voluntate. Voluntati obstare aut errorem testatoris, aut aliam ejus voluntatem. Et in utroque quid sequendum
	Caput 5. Quæ in legato inesse debeant, ut quod relictum esse constabit, jure consistat. Ac primum ex personis ad legatum pertinentibus. Quis possit legare
	Caput 6. Quibus legari, aut fideicommissum relinqui possit
	Caput 7. A quibus legatum fideivecommissum relinqui possit. Et in his de primo genere eorum, quibus testator quid dedit, in quo sunt heredes ab eo scripti, legatarii, fideicommissarii, donatarii, quibus donatum est mortis caussa et debitor defuncti, tum istorum omnium heredes
	Caput 8. De altero genere eorum, a quibus fideicommissum relinqui potest ; in quo sunt, quibus testator aperte nihil dat, sed, quod poterat, non adimit ; et qui in hoc numero habeantur. Obiter de sententia obscuri responsi Pauli L. penultimo, D., de legatis et fideicommissis, I [D., 30, 127]
	Caput 9. A quibus fideicommissum relinqui potest in utroque genere superiorum personarum, ab his quantum relinqui possit. Et si quando placet tantumdem, quomodo sit fideicommissum æstimandum, ut sciri possit, plusne, an minus, vel tantumdam relinquatur
	Caput 10. Ad l. cum filiofamilias, II, D. de legatis et fideicommissis, I 
	Caput 11. Quæ res dari legari possint
	Caput 12. Quæ facta recte in fideicommissum deducantur
	Caput 13. De regula Catoniana
	Caput 14. De forma et modo leganti, sive quibus solemnibus quid legari fideive committi possit, qua incertitudine legati ; tum quibus rebus legato adjunctis. In quibus hæc esse solent quinque demonstratio, caussa legati, dies, condictio, modus./ Quid in his adjiciendis jure liceat, aut non liceat
	Caput 15. De legato in voluntatem alicujus collato propria tractatio. Tum de eo quod ad diem, aut condictionem relictum est
	Caput 16. De fine legati, seu quos ob fines legatum non consistat
	Caput 17. Quibus modis legatum ab initio recte constitutum eventu infirmetur, vel ut nunquam debeatur, vel ut deberi cœptum, postea deberi desinat, aut adeo solutum revocetur
	Caput 18. Legatum recte delatum tempestiva agnitione acquiri ; tempestiva repudiatione amitti. Quando utraque tempestiva, ut aut legatum agnoscere, aut repudiare licea, cum licet, quaternus liceat. Agnito, aut repudiato eo, quæ vis agnitionis et repudiationis
	Caput 19. Legati jure quæsti exsecutio et præstatio quibus rebus contineatur. Ac primum quid sit in legato, ut sit constitutum, quod hic præstetur et peti possit
	Caput 20. Quantum sit in legato, quæstio etiam tunc cognitu necessaria, cum quid legatum sit, maxime constabit
	Caput 21. De jure accrescendi in legatis
	Caput 22. Minui legata et tunc, cum supra dodrantem legatum est, id effectum esse lege Falcidia. Ejus legis occasio quæ. Ejusdem legis capita et eorum brevis interpretatio
	Caput 23. Ad quos heredes beneficium legis Falcidiæ in quarta deducenda pertineat, seu quos heredes velit lex quartam hereditatis ex testamento capere. Et de illa regula vetere. In tabulis patris et filii unam Falcidiam servari
	Caput 24. In computatione legatorum ineunda, quæ pro legatis habenda sint et quanti quæque æstimanda, cum hoc quæritur, an supra dodrantem legatum sit
	Caput 25. In quantitate patrimonii quæ quibus deductis computanda sint. Hæc ipsa quomodo æstimanda, ut fiat certa quantitas patrimonii. Hæc omnis computatio et æstimatio ad quod tempus revocanda. Omnia eo, ut subducta legatorum et patrimonii ratione et certa sciri possit, num quantitatem patrimonii legata excedant. Deduci prius hæc tria, æs alienum, funeris impensam, pretia servorum manumissorum. Tum quæ sint harum rerum nomine deductiones
	Caput 26. Si legata dodrantem hereditatis excedant, legis Falcidiæ pœnam hanc esse, ut heres etiam cum imminutione legatorum et legatariorum damno quartam partem hereditatis habere debeat. Quæ in hanc partem imputentur et cur non imputentur eadem in quartam hereditatis fideicommissariæ, quæ ex senatusconsulto Trebelliano deducitur
	Caput 27. Quarta falcidia quibus ex rebus deduci possit et quomodo ab herede obtineri. Ad extremum beneficium legis falcidiæ de quarta ex legatis deducenda, quam late pateat, id est, ubi locum habeat, ubi non habeat
	Caput 28. Quibus legatum fideicommissum relictum intelligatur, ut ab his peti possit, vel quibus legati, fideivecommissi persecutio detur
	Caput 29. A quo legatum vel fideicommissum sit præstandum, seu quis fideicommisso obligetur
	Caput 30. Quando legatum præstari debeat et peti possit, sive erit purum, sive in diem, sive sub conditione ; et de conditionibus. Conditio quid sit, unde dicta
	Caput 31. Conditio quibus ex rebus inesse legato de prehendatur
	Caput 32. Quæ conditiones jure pro conditionibus non habeantur, nec reddant legata conditionalis. Et an omnes recte adscriptæ sint implendæ et quatenus
	Caput 33. Conditiones quæque quam recte impleantur. In quo hæc insunt, quomodo impleantur recte, quatenus, quo tempore. Et de conditionibus in non faciendo positis, deque mucianæ cautionis remedio in his recepto
	Caput 34. Conditio non impleta, quando jure pro impleta habeatur
	Caput 35. Ubi legatum vel fideicommissum præstari debeat
	Caput 36. Quæ actiones sint, quæ remedia jure constituta legatario, legati fideivecommissi persequendi caussa

	Liber 9. De hereditatibus, quæ ad intestato deferuntur, de personis, quibus et per quas res acquirantur. Tum de jure rerum privatarum
	Caput 1. De legitimis heredibus, seu de hereditatibus, quæ lege cuique ab intestato deferuntur. Ac primum quando incipiat deferri lege hereditas, tum generaliter quibus deferatur. Et in hac tota successione constituenda quam egregiam operam navarit reipublicæ Justinianus
	Caput 2. De legitima successione liberorum
	Caput 3. De legitima parentum successione
	Caput 4. De legitima cognatorum successione. Et de duorum fratrum filiis patruo suo succedentibus in capita, non in stirpes, aliter, atque in duorum filiorum nepotibus succedentibus avo
	Caput 5. Quæ personæ quas res sibi acquirere prohibeantur, efficiente id partim conditione personæ, partim ejus voluntate. De peculii verbo. Tum plenius de peculiis filiofamilias, castrensi, quasi castrensi, profectio, adventicio. Quatenus hæc acquirantur filiofamilias. Et in profectio de re a patre filiofamilias donata, atque in hac tractatum fusius, an et quanda hæc donatio filio confirmetur
	Caput 6. Personæ juri nostro vel in totum, vel ex parte juri nostro subjectæ, per quas nobis acquiratur, quæ. Per eas quid nobis acquiratur et quatenus
	Caput 7. Per liberam personam, quæ juri nostro subjecta non sit, quid nobis acquiri possit et quibus conditionibus
	Caput 8. In jure rerum privatarum primum jus esse eorum, quibus res quæsitæ sunt, quod dominium et proprietatem vocamus. Quid sit horum utrumque
	Caput 9. Dominii partes quinque. Quæ sint et quæ remedia cuique parti obtinendæ constituta. Inter cæteras tractatum fusius de usufructu tertia hujus juris parte et expositum, quid sit illud, quod dicitur, usumfructum partem dominii esse
	Caput 10. Non semper omnia dominis licere in re sua. Jura, quæ dominii esse diximus, sæpe imminui. Quæ sit hæc imminutio, ac primum de interdicta quibusdam dominis alienatione, quibus, quarum rerum et quatenus interdicta
	Caput 11. Etiam a communione rerum nonnullam imminutionem juris dominii exsistere sociis, item ex confinio agrorum inter eos, inter quos de finibus controversia est. Hæc imminutio quæ sit. Eam tolli, illic quidem, cum a communione discessum fuerit, hic autem, cum fines ad suam rectitudinem redacti fuerint. Quibus remediis, ac quomodo utrumque obtineatur a dominis ; et de divisione rerum, itemque adjudicatione in judiciis divisoriis recepta, familiæ erciscundæ, communi dic=vidundo, tum in judicio finium regundorum
	Caput 12. Imminui etiam interdum jura dominii ita, ut quæ domino detrahuntur, transferantur ad alios, quæ jura sunt ea, quæ exteri obtinent in rebus alienis. Ideo et de his post dominos dilata tractatio, sic tamen ut ex illis intelligi debeat, quatenus per ea jus domini imminuatur. Dominium ita constitutum, ut jura ejus esse diximus, quomodo amittatur, et una cum dominio jura domini rei relicta
	Caput 13. Jura, quæ ab his, qui domini non sint, obtineantur in rebus alienis, quinque hæc esse, jus emphyteuticum ; jus superficiarium ; jus bonæ fidei possessoris ; pignus ; servitutes. Ac primum, de agris vectigalibus, seu de jure emphyteutico. Quid sit, cur ita dictum et quemadmosum constituatur, acquiraturve
	Caput 14. Jus emphyteuticum constitutum quale, seu quid ad emphyteutam transferat, quid domino adimat
	Caput 15. Jus emphyteuticum recte constitutum etiam suis modis amitti. Qubus et quatenus
	Caput 16. De superifciebus, seu de jure superficiario. Quid sit, tum quomodo constituatur
	Caput 17. Superficiarium jus quale, id est, quid superficiario det, quid domino soli adimat
	Caput 18. Superficium jus quibus modis amittatur
	Caput 19. Bonæ fidei possessoris jura in re aliena
	Caput 20. Pignus, seu de jure creditoris in pignore
	Caput 21. De servitutibus, quæ in rebus constitunt. Servitus hujus generis quid sit. Quæ hujus generis propria, ex quibus possit intelligi, non solum quid sit servitus ipsa per se, sed etiam quid differat a reliquo omni superiore jure, quod in re aliena obtineri diximus
	Caput 22. Servitum genera duo, personarum et rerum. Ab ea parte cui servitus debetur, esse has appelationes, non ab ea, quæ debet. Ab hac omnem servitutem esse rei, cum omnis in re consistat, quæ non item alii rei debeatur, sed alias personæ, alias alii rei. Genera servitutum, quæ in rebus consistant, plura non esse ; et vulgaris dic=visio hic notata


